
ТЛУМАЧАЛЬНАЯ ЗАПІСКА

Актуальнасць і значнасць дысцыпліны кампанента установы вышэйшай адукацыі «Актуальныя праблемы беларускай і этналогіі» абумоўлена тым, што яна стварае аснову для разумення магістрантамі ведаў аб сучасных этналагічных даследаваннях Беларусі і авалодання імі  навыкаў навукова-даследчай работы ў галіне палявых этналагічных даследванняў. Зварот да вывучэння актуальных праблем беларускай этналогіі дазваляе паглыбіць разуменне сутнасці этнічных працэсаў на Беларусі ў мінулым і сёння, раскрыць  ступень распрацаванасці важнейшых пытанняў матэрыяльнай, сацыяльнай і духоўнай культуры беларусаў і вызначыць «белыя плямы», якія яшчэ патрабуюць намаганняў даследчыкаў. Далучэнне да тэарэтычных матэрыялаў, да практычнай працы па выяўленню, збіранню і аналізу этналагічных матэрыялаў па культурных традыцыях сучаснага насельніцтва Беларусі ўплывае на павышэнне якасці адукацыі, спрыяе  патрыятычнаму і эстэтычнаму выхаванню навучэнцаў, фарміраванню практычных навыкаў і ўменняў праводзіць самастойныя навуковыя даследаванні. Этналогія Беларусі садзейнічае разуменню этнічных асаблівасцей беларускага народа, традыцый і ўмоў яго існавання, механізмаў і заканамернасцей яго функцыянавання і трансфармацыі, будзіць цікавасць да культуры і каштоўнасцей іншых народаў, дапамагае магистрантам усвядоміць раўнапраўнасць розных культур, важнасць месца і ролі кожнага народа ў гістарычным развіцці чалавецтва, выпрацаваць прынцыпы ўзаемапавагі ў міжкультурных і міжнацыянальных зносінах.

Дысцыпліна «Актуальныя праблемы беларускай этналогіі»   непасрэдным чынам звязана з такімі навуковымі дысцыплінамі для студэнтаў-гісторыкаў, як этналогія Беларусі, гісторыя Беларусі, археалогія, гістарычнае краязнаўства Беларусі і інш. Вялікае значэнне ў вывучэнні мае міждысцыплінарны падыход.

Мэтай дысцыпліны «Актуальныя праблемы беларускай і этналогіі»  з’яўляецца падрыхтоўка магістрантаў да навуковай работы, знаёмства з гісторыка-культурнай спадчынай Беларусі, метадамі яе зберажэння  і выкарыстання; патрыятычнае выхаванне магістрантаў. 
Задачы дысцыпліны заключаюцца ў тым, што магістранты  павінны:
· авалодаць навыкамі арганізацыі навуковых даследаванняў па этналогіі;

· умець падрыхтаваць і правесці палявую этналагічную экспедыцыю;
· авалодаць уменнямі весці навуковую апрацоўку атрыманых дадзеных;
· ведаць асноўныя этапы развіцця этналагічных даследаванняў на Беларусі;
· ведаць найбольш адметныя працы сучасных беларускіх этнолагаў;

· пазнаёміцца з вынікамі дзейнасці аддзела народазнаўства Інстытута мастацтвазнаўства, этнаграфіі і фальклору НАН Беларусі і кафедры гісторыі Беларусі УА «Гомельски дзяржащны университэт имя Ф.Скарыны» па даследаннях культуры беларусаў у мінулым і сучаснасці;

· засвоіць тэарэтычныя веды ў галіне этналогіі;

· авалодаць элементамі планавання і рэалізацыі навуковага пректа па этналогіі Беларусі;
· вывучыць сучасныя этнічныя працэсы і змяненні ў быце і культуры беларускага народа.
Магістрант павінен мець веды:
- паняцце аб прадмеце і задачах навуковай работы па этналогіі, яе спецыфіке ў адрозненне ад іншых гістарычных навук;

- аб характары развіцця этналогіі Беларусі ў мінулым і сучаснасці; 

- аб гісторыка-культурных фактарах, якія ўплываюць на ход і вынікі навуковых даслдедаванняў па вывучэнні народнай культуры беларусаў;

- аб планаванні, правядзенні экспедыцыйнай этналагічнай працы і формах выкарыстання яе вынікаў;

- па методыцы напісання гісторыка-этналагічнага сачынення з элементамі навуковага даследавання;

- аб навуковай спадчыне класікаў беларускай этналогіі і працах сучасных даследчыкаў;

- аб выніках апошніх этналагічных даследаванняў, якія ўвайшлі ў абароненыя апошнім часам кандыдацкія і доктарскія дысертацыі па спецыяльнасці 07.00.07 – этнаграфія, этналогія і антрапалогія;

Магістрант павінен умець:

- выяўляць, апісваць і аналізаваць этналагічны матэрыял (як вусныя крыніцы, так і пісьмовыя матэрыялы);

- арганізаваць палявое этналагічнае даследаванне;
- планаваць навуковую работу па этналагічнай тэматыцы; 
- вызначаць ступень актуальнасці і значнасці навуковых распрацовак па этналагічнай тэматыцы.
Требования к академическим компетенциям магистра
Магістр павінен:
АК-3. Быць здольным самастойна фармуляваць новые ідэі.

АК-5.
Мець навыкі, звязаныя з выкарыстаннем ІТ-тэхналогій, кіраваннем инфармацыяй і працай з рознеымі відамі тэхнічных сродкаў.
Магістр павінен:
СЛК-1. Быць здольным да сацыяльнага ўзаемадзеяння, працы ў камандзе.
ПК-9. Праводзіць вучэбныя заняткі ва ўстановах сярэдняй спецыяльнай і вышэйшай адукацыі.
ПК-10. Расспрацоўваць і выкарыстоўваць сучаснае вучэбна-метадычнае забеспячэнне.
 ПК-11. Засвоіць і укараняць у вучэбны працэс інавацыйныя адукацыйныя тэхналогіі.
ПК-12. Кіраваць навукова-даследчай працай навучэнцаў.

ПК-14. Здзяйсняць маніторынг адукацыйнага працэсу, дыягностыку вучэбных і выхаваўчых вынікаў.
ПК-15. Кваліфікавана разбірацца ва ўсіх гістарычных працэсах.
Дысцыпліна «Актуальныя праблемы беларускай этналогіі»   вывучаецца магістрантамі спецыяльнасці «Айчынная гісторыя»: дзённая форма навучання (1 год) ў аб’ёме 112 гадзін вучэбных заняткаў, 34 аудыторных (з іх  20 лекцыйных, 14 практычных заняткаў), форма кантролю – экзамен (1 семестр); дзённая форма навучання (2 гады) ў аб’ёме 152 гадзіны, 38 аудыторных (з іх 24 лекцыйных, 14 практычных заняткаў), форма кантролю – экзамен (2 семестр); завочная форма навучання (1,5 года) ў аб’ёме 112 гадзін, аудыторных 12 гадзін (з іх 8 лекцый, 4 практычных заняткаў), форма кантроллю экзамен (2 семестр); завочная форма навучання (2 гады) 152 гадзіны, 10 аудыторных (з іх 8 лекцый, 2 практычных заняткаў), форма кантролю – экзамен (2 семестр).
ЗМЕСТ ВУЧЭБНАГА МАТЭРЫЯЛУ
Тэма 1 Прадмет і задачы 

Месца этналогіі ў сістэме гуманітарных навук. Прадмет, задачы этналагічнага даследавання Беларусі. Роля дзяржаўных устаноў у вывучэнні этналогіі Беларусі ў пачатку 21 стагоддзя. Зварот да вывучэння нацыянальнай культуры  як сродак выхавання ў грамадстве. Значнасць этналагічных даследаванняў для вырашэння важнейшых задач развіцця краіны сёння. 
Тэма 2 Актуальныя пытанні гістарыяграфіі беларускай этналогіі
Працы В.К. Бандарчыка па гісторыі беларускай этналогіі. Характарыстыка ўклада родапачынальнікаў беларускай этналогіі ў вывучэнне народнай культуры беларусаў. Ацэнка этналагічных прац 19 – пачатку 20 ст. Дзейнасць З. Даленга-Хадакоўскага, Т. Нарбута, братоў Тышкевічаў, А. Кіркора, дзейнасць Віленскіх археаграфічнай і археалагічнай камісій, Паўночна-Заходняга аддзела Рускага геаграфічнага таварыства, Мінскага царкоўнага гісторыка-эканамічнага камітэта і інш. Выданне зборнікаў дакументаў і матэрыялаў «Витебская старина», «Минская старина» і інш. Фальклорна-этналагічны матэрыял у перыядычным друку. А.М. Семянтоўскі, Ю.Ф. Крачкоўскі, А.П. Сапуноў, Е.Р. Раманаў і інш. 
Характарыстыка В.К. Бандарчыкам развіцця этнаграфіі Беларусі ў савецкі час. Дасягненні ў вывучэнні этнагенеза беларусаў, матэрыяльнай і духоўнай культуры, беларускага факльору. Краязнаўства і палітыка беларусізацыі. Інстытут беларускай культуры. Часопіс «Наш край». Заснаванне музеяў. Згортванне навуковай работы ў 30-я гг. Этнаграфічныя даследаванні ў пасляваенныя гады. Уклад Інстытута мастацтвазнаўства, этнаграфіі і фальклору имя К.Крапівы АН БССР у вывучэнне народнай культуры беларусаў.  
Даследванні этналогіі беларусаў на сучасным этапе. ІМЭФ імя К. Крапівы НАН Беларусі. Развіццё этналогіі ў універсітэтах Беларусі. Выданне 3 тома серыі «Беларусы: гісторыя этналагічнага развіцця». Працы па гісторыі вывучэння нацыянальнай культуры беларусаў (М. Міхайлец, А. Махнач). 
Тэма 3 Метады этналагічнага даследавання Беларусі: актуальныя праблемы палявой работы
Палявыя даследаванні. Фіксацыя звестак. Палявы сшытак і дзённік. Пашпартызацыя этнаграфічных матэрыялаў. Стацыянарны і экспедыцыйны метады. Сацыялагічны метад. Выяўленчыя матэрыялы. Малюнкі. Архіўныя і музейныя зборы. Выкарыстанне матэрыялаў лінгвістыкі, археалогіі, антрапалогіі, фальклору. Масавыя крыніцы (пісьмовыя і рэчавыя). Выкарыстанне сучасных тэхнічных сродкаў фіксацыі дадзеных. Спецыфіка палявых даследаванняў у гарадскім асяроддзі.
Тэма 4 Актуальныя пытанні вывучэння заняткаў і матэрыяльнай культуры беларусаў
Вывучэнне ўплыву прыродна-кліматычных і сацыяльна-эканамічных фактараў на развіццё земляробства. Сістэмы земляробства. Тыпы традыцыйных ворыўных прылад. Прамысловыя і рамесныя заняткі ў мінулым і сёння. Здабываючыя промыслы (збіральніцтва, рыбалоўства, паляўніцтва, пчалярства, лясныя і лесахімічныя промыслы) і рамёствы (ткацтва, вышыўка, кавальства, дрэваапрацоўка, ганчарства, пляценне, скураныя рамёствы і інш.). Іх роля і месца ў быце беларусаў. Стан распрацоўкі праблемы.
Традыцыйнае адзенне. Тыпалогія адзення. Матэрыялы. Асноўныя спосабы ўпрыгожвання. Мужчынскае адзенне. Тыповы комплекс. Верхняе адзенне сялян і шляхты. Жаночае адзенне. Адметнасці жаночай вопраткі. Тыповы жаночы комплекс. Галаўныя ўборы. Мужчынскія і жаночыя галаўныя ўборы. Тыпалагічныя асаблівасці. Абутак. Класіфікацыя абутку паводле матэрыялу, канструкцый, сезона года, бытавой cітуацыі. Этнічныя асаблівасці адзення. Лакальныя адрозненні. Працы Л.І. Маленка, Л.В. Ракавай, В.М. Бялявінай па народнаму касцюму беларусаў. 
Арганізацыя жылога асяродка. Функцыі жылля. Эвалюцыя жылля, яго caцыяльныя і культурна-бытавыя асаблівасці. Асноўныя функцыянальныя і архітэктурнa-будаўнічыя адметнасці беларускага традыцыйнага жылля. Сядзіба (двор) і сядзібныя пабудовы. Жылыя, падсобныя, гаспадарчыя і прамысловыя памяшканні. Жыллёва-бытавы комплекс. Функцыі і канструкцыйныя асаблівасці кожнай з пабудоў; геаграфія распаўсюджвання, рэгіянальныя і сацыяльныя рысы. Інтэр'ер жылля. Інтэр'ер як унутраная прастора, функцыянальна і эстэтычна арганізаваная. Інтэр'ер курнай хаты (да 60-х гг. XIX ст.). Структурныя часткі: курная печ, верхнік (душнік, дымнік); спальны пол, палаці, полаг; паддога і столя; лавы, грады; красны кут (покуць), бажніца, стол, зэдаль; «бабін кут», гаспадарчы ўслон, кухонная паліца. Традыцыйная мэбля, посуд і бытавыя рэчы. Асвятленне хаты. Традыцыйныя элементы ў інтэр'еры сучаснага жылля. Працы А.І. Лакотка па народнаму дойлідству.
Традыцыйная ежа. З'яўленне новых прадуктаў харчавання. Класіфікацыя страў: раслінныя і мясныя, посныя і скаромныя, паўсядзённыя, святочныя, абрадавыя. Хлеб у традыцыйна-бытавой культуры беларусаў. Віды і сарты хлеба. Хлебныя вырабы: ляпні, перапечкі, сачні, варэнікі і пампушкі, праснакі, каржы, пернікі, крэндзелі, абаранкі, хрусты. Абрадавыя печывы. Бліны і аладкі. Мучныя стравы. Аўсяныя мучныя стравы. Крупяныя стравы. Бульба і гародніна. Малако і малочныя прадукты. Мясная ежа. Рыба і рыбныя стравы. Пітво. Класіфікацыя напіткаў. З'яўленне новых напояў. Працы Корзуна, Т.А. Навагродскага па народнай кулінарыі.
Тэма 5 Актуальныя пытанні вывучэння грамадскіх традыцый беларусаў
Вывучэнне традыцыйных форм грамадскіх узаемаадносін. Звычаі ўзаемадапамогі. Талака. Бонда. Сябрына. Зварот да вывучэння грамадскіх аб’яднанняў беларусаў у навейшы час. Святочная культура беларусаў у мінулым і сёння. Дзяржаўныя, рэлігійныя, каляндарныя, прафесійныя святы. Сучасныя формы грамадскіх зносін. Працы А.У. Гурко, Т.І. Кухаронак, В.Ф. Бацяева.
Тэма 6  Актуальныя пытанні вывучэння сямейных традыцый беларусаў 
Формы сям'і. Асноўныя функцыі сям'і. Рэгламентацыя ўнутрысямейных адносін. Становішча жанчыны ў беларускай сям’і. Колькасны састаў сем'яў. Роля сямейнай традыцыі як сродку перадачы, захавання і замацавання міжпакаленнай этнакультурнай інфармацыі. Шлюб. Стабільнасць шлюбу. Скасаванне шлюбу. Вясельная абраднасць. Сватанне. Заручыны. Суборная субота. Вяселле. Вясельныя чыны. Каравайны звычай. Царкоўны абрад вянчання. Увядзенне нявесты ў хату жаніха. Абрадавыя дзеянні, накіраваныя на праверку працоўных здольнасцей нявесты і яе характару. Паслявясельныя звычаі і абрады. Лакальныя асаблівасці беларускай вясельнай абраднасці. Сучасныя ўнутрысямейныя адносіны. Міжэтнічныя шлюбы. Працы Л.В. Ракавай, А.Дз. Якубінскай па традыцыях сямейнага выхавання беларусаў.
Радзіны. Радзінныя звычаі і абрады. Пахавальна-памінальная абраднасць. Семантыка і сімволіка пахавальнай абраднасці. Этнаканфесійныя і рэгіянальныя асаблівасці пахаванняў. Сучасная абраднасць у Беларусі. 

Тэма 7 Рэгіянальныя асаблівасці беларускай культуры ў сучасных даследаваннях. Актуальныя пытанні вывучэння памежжа
Гісторыка-этнаграфічнае раянаванне традыцыйнай культуры беларусаў. Усходняе і Заходняе Палессе. Падняпроўе. Панямонне і Падзвінне. Цэнтральная Беларусь. Сучасны падыход да прасторавага падзелу культуры беларусаў, выкарыстанне паняцця «гісторыка-культурны рэгіён». Памяжоўныя тэрыторыі як прадмет этналагічнага даследавання у канцы 20 – пачатку 21 ст. 
Тэма 8 Актуальныя пытанні этналагічнага вывучэння гарадоў Беларусі. Перспектывы развіцця беларускай этналогіі
Зварот да этналагічнага вывучэння гарадоў Беларусі ў 19 - пачатку 20 ст., гісторыка-краязнаўчыя працы па культуры гараджан. Этналагічнае вывучэнне гарадскога насельніцтва Беларусі ў савецкі час. Працы В.М. Бялявінай, Л.В. Ракавай. Этналагічнае вывучэнне гарадоў Беларусі ў канцы 20 – пачатку 21 ст. (А.Р. Яшчанка).
Перспектывы вывучэння традыцыйнай культуры беларусаў. Новыя метадалагічныя падыходы да даследавання традыцый беларускага этнасу. Перспектывы вывучэння рэлігійных традыцый беларусаў. Вывучэнне святочнай культуры. Параўнальнае вывучэнне культуры сельскага і гарадскога насельніцтва. Вывучэнне этналогіі горада. 

1 Этналагічнае вывучэнне гарадскога насельніцтва Беларусі ў савецкі час. 
2 Сучасныя этналагічныя даследаванні этналогіі беларускага горада.

3 Новыя 3 Новыя метадалагічныя падыходы да даследавання традыцый беларускага этнасу.
	2
	-
	-
	
	
	

	
	Усяго:
	8
	2
	
	
	
	Экзамен


ІНФАРМАЦЫЙНА-МЕТАДЫЧНАЯ ЧАСТКА

Прыкладны пералік практычных заняткаў

1. Метады этналагічнага даследавання Беларусі: актуальныя праблемы палявой работы.
Формы кантроля ведаў
1. Рэфератыўныя работы.
Рэкамендаваныя тэмы рэфератыўных работ
1. Археалагічныя дадзеныя на Беларусі  як сродак рэканструкцыі побыту. 
2. Выкарыстанне дадзеных дэмаграфіі пры этнічнай характарыстыцы насельніцтва Беларусі. 
3. Геаграфічнае і этналагічнае раяніраванне Беларусі. 
4. Мовазнаўства і этналогія ў мінулым і сучаснасці. 

